
ᑐᑭᓯᒪᓂᒃᑯᑦ ᐊᖏᕐᓂᕐᒧᑦ ᑕᑕᑎᒐᖅ (ᓇᒻᒥᓂᖅᓱᖅᑐᖅ) 

 

ᓇᐅᑐᐃᓐᓇᐃᑦ ᐃᓱᒪᒃᑯᑦ ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᖅ ᐸᖅᑭᔨᖏᓪᓗ 

 

ᐊᑎᖓ ᖃᐅᔨᓴᕐᓂᐅᑉ: ᐊᑐᐃᓐᓇᐅᔪᑦ ᑐᑭᓯᒋᐊᕈᑏᑦ ᐃᓱᒪᒃᑯᑦ ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᓄᑦ: 

ᓯᕗᒧᐊᒋᐊᖅᑎᒃᓯᓂᖅ ᑲᓇᑕᒥ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐋᖅᑭᒃᑕᐅᓯᒪᔪᓂᑦ. 

ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ ᖃᐅᔨᓴᖅᑎ:   

Dr. ᔫᓇ ᓗᓐᓯᑭ 

ᐱᓕᕆᕕᒃ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ 

ᐅᖄᓚᐅᑎᖓ: 416 535-8501 ext. 37813 

Email: yona.lunsky@camh.ca  

ᖃᐅᔨᓴᖅᑎᐅᖃᑕᐅᔪᖅ:  

ᑎᐅᕋ ᓕᕚᓐᑎᐅ  

ᐃᓚᐅᑎᒃᓯᓂᖅ ᑲᓇᑕ (Inclusion Canada) 

Email: tlevandier@inclusioncanada.ca  

ᖃᐅᔨᓴᖅᑎᓂ ᐃᖅᑲᓇᐃᔭᖅᑏᑦ : 

ᓴᕗᕇᓇ ᑲᒻᐸᓇᓚ, ᖃᐅᔨᓴᕐᓂᕐᒥᒃ ᕿᒥᕐᕈᒋᐊᖅᑎ, Sabrina.Campanella@camh.ca, 437-328-

6761  

ᔫᓴᑉ ᓴᕚ, ᖃᐅᔨᓴᕐᓂᕐᒥᒃ ᕿᒥᕐᕈᒋᐊᖅᑎ, Yousef.Safar@camh.ca  

ᑎᔨᐊᓇ ᕘᓪᐱ, ᖃᐅᔨᓴᕐᓂᕐᒥᒃ ᐋᖅᑭᑦᓱᐃᔨ, Tiziana.Volpe@camh.ca 

ᑮᓇᐅᔭᖃᖅᑎᑕᐅᓂᖅ : ᐊᑐᐃᓐᓇᐅᕕᐅᒋᐊᓕᓐᓄᑦ ᐋᖅᑭᑦᓱᐃᔩᑦ ᑲᓇᑕᒥ ᐊᒻᒪᓗ 

ᐋᓐᓂᐊᖃᕐᓴᙱᑦᑐᓕᕆᔨᒃᑯᑦ ᑲᓇᑕᒥ 

ᓇᓗᓇᐃᖅᓯᒍᑎ 

ᖁᔭᓐᓇᒦᒃ ᐱᖃᑕᐅᒍᒪᓂᕐᓄᑦ ᑕᒪᑐᒥᖓ ᖃᐅᔨᓴᕐᓂᕐᒧᑦ ᐱᓕᕆᓂᐅᔪᒥ. ᑖᓐᓇ ᑕᑕᑎᒐᖅ 

ᐃᓚᖃᖅᑐᖅ ᑐᑭᓯᒋᐊᕈᑎᑦᓴᓂᒃ ᖃᐅᔨᒪᒋᐊᓕᓐᓂᒃ ᑐᑭᑖᙱᓐᓂᕐᓂᒃ ᐱᖃᑕᐅᒍᒪᓂᕐᒧᑦ 

ᖃᐅᔨᓴᕐᓂᐅᔪᒥ, ᐱᖃᓯᐅᓪᓗᒋ :  

1. ᓱᒻᒪᑦ ᑕᒪᑐᒥᖓ ᐱᓕᕆᐊᑦᓴᕐᒥᒃ ᑲᒪᒋᔭᖃᖅᐱᑕ; 

2. ᖃᓄᖅ ᐊᐱᕆᔭᐅᒍᑎᒋᓂᐊᖅᑕᑎᑦ;  

3. ᐃᑲᔫᑎᑦᓴᐃᑦ (ᐱᐅᓂᖏᑦ ᐱᓚᕿᒍᓐᓇᖅᑐᑦ ᐱᖃᑕᐅᒍᕕᑦ ᖃᐅᔨᓴᕐᓂᐅᔪᒥ); 

4. ᐅᓗᕆᐊᓇᖅᑐᒦᒃᑎᒃᓯᒍᓐᓇᖅᑐᑦ (ᐊᑦᓱᕈᓐᓇᖅᑑᒍᓐᓇᖅᑐᑦ ᐱᓕᕆᐊᕆᓗᒍ ᖃᐅᔨᓴᕐᓂᖅ);  

5. ᑐᑭᓯᒋᐊᕈᑎᒃᓴᐃᑦ ᐱᔾᔪᑎᖃᖅᑐᑦ ᑲᙳᓇᖅᑐᓕᕆᓂᕐᒥᒃ (ᖃᓄᖅ ᐅᖃᐅᓯᕆᓯᒪᔭᑎᑦ 

ᑲᙳᓇᖅᑑᑎᓐᓂᐊᕐᒪᖔᑎᒍ ᐸᐸᓗᒋᓗ ᑕᑯᔭᐅᒍᓐᓇᙱᑦᑑᑎᓪᓗᒋᑦ);  

6. ᑐᑭᓯᒋᐊᕈᑎᒃᓴᐃᑦ ᐱᖃᑕᐅᒍᒪᔪᓄᑦ ᓇᓚᐅᒃᓵᕈᑎᓂᒃ ᓵᓚᖃᐅᓯᐊᒃᓴᓄᓪᓗ; ᐊᒻᒪᓗ 

7. ᑭᒃᑯᑦ ᐊᐱᕆᒋᐊᕐᕕᒃᓴᐅᕙᑦ.   

ᑐᐊᕕᐊᕆᒋᐊᑐᙱᒃᑕᑎᑦ ᑐᑭᑖᕈᑎᒋᒐᓱᐊᕐᓗᒍ.  ᑐᑭᑖᓚᐅᙱᓐᓂᕐᓂᒃ, ᐅᖃᖃᑎᒋᒍᒪᔭᕐᓂᒃ 

ᐅᖃᖃᑎᖃᕈᓐᓇᖅᑐᑎᑦ ᑕᒪᑐᒪ ᖃᐅᔨᓴᕐᓂᐅᑉ ᒥᒃᓵᓄᑦ, ᓲᕐᓗ ᐱᖃᓐᓇᕆᔭᐃᑦ 

ᖃᑕᙳᑎᒋᔭᐃᓪᓘᓐᓃᑦ. ᑐᓴᕆᐊᕐᕕᒋᒍᓐᓇᕐᒥᔭᑎᑦ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑎᐅᔪᑦ 

ᑎᑎᖅᑕᐅᓯᒪᔪᑦ ᓯᕗᓪᓕᕐᐹᖓᓐᓂ ᒪᑉᐱᒐᐃᑦ; ᓇᓗᓇᐃᔭᐃᒍᓐᓇᖅᑐᑦ ᐊᐱᖅᑯᑎᒋᔭᕐᓂᒃ 

ᑐᑭᓯᒃᓯᐊᖁᓪᓗᑎᑦ ᐊᐱᖅᑯᑎᓐᓂᓪᓗ ᑭᐅᒋᐊᕈᓐᓇᖅᑐᑎᑦ ᐱᒋᐊᓚᐅᙱᓐᓂᕐᓂᐅᒃ ᐊᐱᖅᓲᑎ. 

[English version only] ᖃᐅᔨᒃᑲᐅᑎᒋᑦ ᓴᕗᕇᓇ ᑲᒻᐸᓇᓚ, ᖃᐅᔨᓴᕐᓂᕐᒥᒃ ᕿᒥᕐᕈᒋᐊᖅᑎ 

ᓯᕗᓪᓕᖅᐹᖓᓃᑦᑐᒥ ᒪᑉᐱᒐᕐᒥ ᐃᑲᔪᖅᑕᐅᒋᐊᖃᕈᕕᑦ ᐅᖄᓚᐅᑎᒃᑯᑦ ᐃᑭᐊᖅᑭᕕᒃᑯᓘᓐᓃᑦ 

WebExᑯᑦ.  

ᐃᓚᐅᖃᑕᐅᓂᖅ ᑕᒪᑐᒥᖓ ᖃᐅᔨᓴᕐᓂᕐᒥᒃ ᐃᓱᒪᖅᓲᑎᐅᔪᖅ ᖃᖓᑐᐃᓐᓇᕐᓗ ᓄᖅᑲᐅᑎᒍᓐᓇᖅᑕᐃᑦ.  

ᑕᒪᓐᓇ ᑐᑭᖃᖅᑐᖅ ᓇᒻᒥᓂᖅ ᑐᑭᑖᖅᓯᒪᒐᕕᑦ ᑲᒪᒋᓂᐊᕐᓗᒍ ᐊᒻᒪᓗ ᑲᒪᒋᒋᐊᑐᙱᒻᒥᓪᓗᒍ. 

1. ᓱᒻᒪᑦ ᑕᒪᑐᒥᖓ ᐱᓕᕆᐊᑦᓴᕐᒥᒃ ᑲᒪᒋᔭᖃᖅᐱᑕ?  

ᑲᑎᓯᒪᔪᑦ ᖃᐅᔨᓴᖅᑏᑦ ᑕᒪᑐᒥᖓ ᐱᓕᕆᐊᖃᖅᑐᑦ ᑐᑭᓯᓴᕈᑎᖃᖅᑐᑎᑦ ᖃᓄᖅ ᐃᓄᐃᑦ ᐃᓱᒪᒥᒍᑦ 

ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᑦ ᓇᐃᐱᒃᓯᕙᒻᒪᖔᑕ, ᑐᑭᓯᕙᒻᒪᖔᑕ, ᖃᓄᕐᓗ ᐊᑐᖅᐸᒻᒪᖔᑕ 

ᑐᑭᓯᒋᐊᕈᑎᒃᓴᓂᒃ ᐱᓯᒪᔪᓂᒃ ᒐᕙᒪᒃᑯᖏᓐᓂᒃ ᑲᓇᑕᐅᑉ.  

ᐱᒻᒪᕆᐅᔪᖅ ᑐᑭᓯᒋᐊᕈᑎᒃᓴᐃᑦ ᒐᕙᒪᒃᑯᓃᖔᖅᑐᑦ ᓇᐃᐱᒐᒃᓴᒃᓯᐊᖑᒋᐊᖃᕐᓂᖏᑦ 

ᑐᑭᓯᒐᒃᓴᐅᒃᓯᐊᕐᓗᑎᓪᓗ. ᐱᑕᖃᒃᓯᐊᖁᔨᒻᒥᔪᒍᑦ ᐃᓄᐃᑦ ᑐᑭᓯᒋᐊᖅᑎᑕᐅᒃᓯᐊᖅᐸᓪᓗᑎᑦ 

ᐃᑲᔪᖅᓯᓂᐊᖅᑐᓂᒃ ᖃᓄᐃᓕᐅᕆᐊᕈᑎᒋᓂᐊᖅᑕᖏᓐᓂᒃ.  ᖃᐅᔨᔪᒪᔪᒍᑦ : 

 

● ᓇᒧᙵᖃᑦᑕᖅᐱᑦ ᒐᕙᒪᒃᑯᓐᓅᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᐱᒋᐊᖃᓕᕋᐃᒐᕕᑦ? 

● ᖃᓄᖅ ᑕᒪᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᒍᒪᕙᑉᐱᒋᑦ - ᓲᕐᓗ, ᑐᑭᓯᒋᐊᕈᑎᒃᓴᐃᑦ 

ᓇᐃᐱᒐᒃᓴᒃᓯᐊᖑᓗᑎᑦ, ᓇᐃᐱᒐᒃᓴᐃᓗᑎᑦ ᐃᑭᐊᖅᑭᕕᒃᑯᑦ ᓴᖅᑭᖅᑎᑕᐅᓯᒪᔪᒃᑯᓪᓘᓐᓃᑦ, 

ᐊᑐᖅᐸᒃᑐᓂᒃ ᐊᔾᔨᙳᐊᕐᓂᒃ, ᑕᕐᕆᔮᒃᓴᕐᓂᒃ, ᐅᒡᕙᓘᓐᓃᑦ ᓂᐱᓕᐅᖅᓯᒪᔪᓂᒃ? 

● ᖃᓄᖅ ᐸᖅᑭᔨᐅᕙᒃᑐᑦ ᐃᓱᒪᒃᑯᑦ ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᓂᒃ ᐃᑲᔪᕈᑎᖃᖅᐸᒃᐸᑦ 

ᓇᓪᓕᒋᔭᒥᓄᑦ ᐃᑲᔪᖅᑕᒥᓄᓪᓘᓐᓃᑦ ᓇᐃᐱᒃᓯᓕᕋᐃᒐᒥᒃ, ᑐᑭᓯᐊᓪᓗᒋᑦ, ᐊᑐᖅᑐᒋᓪᓗ 

ᒐᕙᒪᒃᑯᓐᓃᖔᖅᑐᑦ ᑐᑭᓯᒋᐊᕈᑎᒃᓴᐃᑦ? 

 

ᑐᑭᓯᒋᐊᕈᑎᒃᓴᓕᐊᑎᑦ ᐃᑲᔪᖅᓯᓂᐊᖅᑐᑦ ᒐᕙᒪᒃᑯᖏᓐᓂᒃ ᑲᓇᑕᐅᑉ ᓴᖅᑭᑎᒃᓯᕙᓪᓗᑎᑦ 

ᑐᓴᖅᑎᒃᓯᕙᓪᓗᑎᓪᓗ ᑐᑭᓯᒋᐊᕈᑎᒃᓴᓂᒃ ᐃᓄᓐᓄᑦ ᐃᓱᒪᒃᑯᑦ ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᓄᑦ 

ᓇᐃᐱᒐᒃᓴᒃᓯᐊᕙᐅᓗᑎᒃ, ᑐᑭᓯᓇᒃᓯᐊᕐᓗᑎᑦ, ᐊᑐᖅᑕᐅᒍᓐᓇᒃᓯᐊᕐᓗᑎᓪᓗ. 

2. ᖃᓄᖅ ᐊᐱᕆᔭᐅᓂᐊᖅᑯᖓ?  

● ᑐᑭᑖᕈᕕᑦ ᐱᖃᑕᐅᒍᒪᒋᐊᖅ, ᐊᐱᕆᔭᐅᓂᐊᖅᑐᑎᑦ ᑕᑕᑎᕆᖁᔭᐅᓗᑎᑦ ᐊᐱᖅᓲᑎᒥᒃ 

ᐊᑯᓂᐅᓂᖃᕈᓐᓇᖅᑐᒥᒃ ᐊᑯᓐᓂᖏᓐᓂ 20ᓗ 30ᓗ ᑎᑦᑕᐃᑦ ᐱᔭᕇᕋᓱᐊᕐᓗᒍ.  

● ᐱᔭᕇᕈᓐᓇᖅᑕᐃᑦ ᐊᐱᖅᓲᑎ ᐃᑭᐊᖅᑭᕕᒃᑯᑦ, ᐅᒡᕙᓘᓐᓃᑦ ᑐᑦᓯᕋᕈᓐᓇᕐᒥᔪᑎᑦ ᐸᐃᑉᐹᕐᒥᒃ 

ᐊᐱᖅᓲᑎᒥᒃ.  

● ᐊᐱᖅᓲᑎ ᑭᓇᐅᓂᖓᓂᒃ ᓇᓗᓇᐃᖅᓯᒍᓐᓇᙱᑦᑐᖅ ᑲᓱᕋᑦᓴᐅᓂᐊᙱᑦᑐᑎᓪᓗ ᐊᑏᑦ 

ᑭᐅᔾᔪᑎᒋᓯᒪᔭᕐᓄᑦ ᐊᐱᖅᓲᑎᒥ. 

ᐃᓱᒪᖅᓱᓂᒃᑯᑦ ᐱᖃᑕᐅᓂᖅ 

● ᐱᖃᑕᐅᓂᖅ ᑕᒪᑐᒥᖓ ᖃᐅᔨᓴᕐᓂᕐᒥᒃ ᐃᓱᒪᖅᓲᑎᐅᔪᖅ. ᑕᒪᓐᓇ ᑐᑭᖃᖅᑐᖅ 

ᐃᓱᒪᖅᓲᑎᒋᒐᕕᐅᒃ ᑕᑕᑎᕈᒪᒻᒪᖔᖅᐱᐅᒃ ᐊᐱᖅᓲᑎ.  

● ᓂᕈᐊᕈᓐᓇᖅᑐᑎᑦ ᖄᖏᕐᓗᒍ ᐊᐱᖅᓲᑎ ᑭᐅᒍᒪᙱᒃᑯᕕᒋᑦ. 

● ᑐᑭᑖᕈᕕᑦ ᐱᖃᑕᐅᒍᒪᒍᓐᓃᕆᐊᖅ, ᓄᖅᑲᐅᑎᒍᓐᓇᖅᑕᐃᑦ ᐊᐱᖅᓲᑎ ᖃᖓᑐᐃᓐᓇᒃᑯᑦ 

ᐊᑦᑐᐃᓂᖃᕐᓂᐊᕋᓂᓪᓗ ᐱᔨᑦᓯᖅᑕᐅᒍᑎᒋᕙᒃᑕᓐᓂ ᐸᖅᑭᔭᐅᒍᑎᒋᕙᒃᑕᕐᓂᓪᓗ 

ᐱᓕᕆᕕᖓᓂᒃ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ CAMH.  

● ᐋᓐᓂᐊᓯᐅᖅᑎᒋᕙᑦᑕᑎᑦ ᖃᐅᔨᒪᓂᐊᙱᑦᑐᑦ ᐱᖃᑕᐅᒻᒪᖔᖅᐱᑦ ᐱᖃᑕᐅᒻᒪᖔᖅᐱᓪᓘᓐᓃᑦ. 

3. ᐃᑲᔫᑎᑦᓴᐃᑦ : ᓱᓇᐅᕙᑦ ᐱᐅᔫᒍᓐᓇᖅᑐᑦ ᓴᖅᑭᕈᓐᓇᖅᑐᖅ ᐱᖃᑕᐅᒍᕕᑦ ᑕᒪᑐᒥᖓ 

ᖃᐅᔨᓴᕐᓂᕐᒥᒃ? 

ᓂᕆᐅᑉᐳᒍᑦ ᑕᒪᓐᓇ ᐱᓕᕆᐊᑦᓴᖅ ᐱᕚᓪᓕᖅᑎᒃᓯᓂᐊᕆᐊᖓ ᐃᓄᓐᓄᑦ ᐃᓱᒪᒃᑯᑦ 

ᐱᕙᓪᓕᐊᓂᒃᑯᓪᓗ ᐊᔪᕈᑎᖃᖅᑐᓄᑦ ᕿᓂᖅᐸᒃᑐᓄᑦ ᐊᑐᖅᐸᒃᑐᓄᓪᓗ ᒐᕙᒪᒃᑯᓂᓐᓂᒃ 

ᑐᑭᓯᒋᐊᕈᑎᒃᓴᓂᒃ. ᐃᑲᔫᑎᒃᓴᖏᑦ ᓴᖅᑭᑎᑕᐅᔪᑦ ᑕᒪᑐᒥᖓ ᖃᐅᔨᓴᕐᓂᕐᒧᑦ ᐃᒪᐃᑐᐃᓐᓇᕆᐊᓖᑦ  

ᐃᑲᔪᖅᓯᓗᑎᑦ ᐃᓕᓐᓂᒃ ᐊᓯᓐᓂᓪᓘᓐᓃᑦ ᓯᕗᓂᒃᓴᑎᓐᓂ.  

4. ᐅᓗᕆᐊᓇᖅᑐᒦᒃᑎᒃᓯᒍᓐᓇᖅᑐᑦ : ᓱᓇᐅᕙᑦ ᐅᓗᕆᐊᓇᖅᑐᒦᒃᑎᒃᓯᒍᓐᓇᖅᑐᑦ ᐱᖃᑕᐅᓂᕐᒧᑦ 

ᑕᒪᑐᒥᖓ ᖃᐅᔨᓴᕐᓂᐅᔪᒥ?  

ᐱᑕᖃᕆᐊᖃᙱᑦᑐᖅ ᐱᓇᐃᓗᑎᐅᒍᓐᓇᖅᑐᓂᒃ ᐱᖃᑕᐅᓂᕐᒧᑦ ᑕᒪᑐᒥᖓ ᖃᐅᔨᓴᕐᓂᕐᒧᑦ 

ᐱᓕᕆᐊᖑᔪᒥ. ᐱᔭᕇᕋᓱᐊᕐᓗᒍ ᐊᐱᖅᓲᑎ ᐊᑯᓂᐅᓗᐊᙱᑦᑐᖅ. ᑐᐊᕕᐊᕆᒋᐊᑐᙱᑦᑕᑎᑦ 

ᑭᐅᓗᒋᑦ ᐊᐱᖅᑯᑎᐅᔪᑦ. ᖄᖏᕈᓐᓇᖅᑕᑎᑦ ᓇᓪᓕᑐᐃᓐᓇᖏᑦ ᐊᐱᖅᑯᑏᑦ ᑭᐅᒍᒪᙱᑦᑕᑎᑦ.  

ᐱᑕᖃᑐᐃᓐᓇᕆᐊᓕᒃ ᒥᑭᔫᒐᓗᐊᕐᒥᒃ ᐃᓚᖏᑦ ᐊᐱᖅᓲᑏᑦ ᐃᖅᑲᐃᑎᑦᓯᑐᐃᓐᓇᕆᐊᖃᕐᒪᑕ 

ᐊᑦᓱᕈᓐᓇᖅᑐᒃᑰᖅᓯᒪᓂᕐᓂᒃ. ᑕᐃᒪᐃᒃᑯᓂ, ᖄᖏᕈᓐᓇᖅᑕᐃᑦ ᐊᐱᖅᑯᑎᐅᔪᑦ, ᐅᖃᖃᑎᖃᕐᓗᑎᑦ 

ᐅᑉᐱᕆᑦᓯᐊᖅᑕᕐᓂᒃ, ᐅᖃᖃᑎᖃᕐᓗᑎᓪᓘᓐᓃᑦ ᖃᐅᔨᓴᕐᓂᕐᒧᑦ ᐱᓕᕆᖃᑎᒌᑦᑐᓂ 

ᐃᑲᔪᖅᑕᐅᒍᒪᓂᒃᑯᑦ. 

ᑕᑯᔭᐅᙱᑦᑑᒐᔭᕐᓂᖏᓐᓂ ᐅᖃᕈᓐᓇᙱᑦᑐᒍᑦ ᑐᑭᓯᒋᐊᕈᑎᑦᓴᓄᑦ ᐊᐅᓪᓚᖅᑎᑕᐅᓯᒪᔪᓄᑦ 

ᐃᑭᐊᖅᑭᕕᒃᑯᑦ. ᐅᖃᐅᓯᖃᑦᑕᐃᓕᒋᑦ ᑎᑎᕋᐅᑎᖃᑦᑕᐃᓕᒋᓪᓘᓐᓃᑦ ᐃᓕᓐᓅᖓᔪᓂᒃ ᐃᑭᐊᖅᑭᕕᒻᒧᑦ. 

5. ᖃᓄᐃᑕᐅᓂᐊᖅᑲᑦ ᑭᐅᔾᔪᑎᒃᑲ ᐅᕙᓐᓅᖓᔪᐃᓪᓗ ᑐᑭᓯᒋᐊᕈᑎᒃᓴᐃᑦ?  

● ᖃᐅᔨᓴᕐᓂᖅ ᓇᓗᓇᐃᕋᑦᓴᐅᙱᑦᑐᖅ ᑭᓇᐅᓂᖏᓐᓂᒃ ᐃᓚᐅᔪᑦ. ᑕᒪᓐᓇ ᑐᑭᖃᖅᑐᖅ 

ᑲᐅᔨᓴᖅᑏᑦ ᖃᐅᔨᒪᓂᐊᙱᒋᐊᖏᑦ ᓇᓪᓕᖏᑦ ᐊᐱᖅᓲᑏᑦ ᐃᓕᓐᓅᖓᒻᒪᖔᑕ.  

● ᐃᓚᐃᓐᓇᖏᑦ ᖃᐅᔨᓴᖅᑏᑦ ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ 

ᖃᓄᐃᙱᑦᓯᐊᕆᐊᕐᓂᕐᒧᑦ CAMH ᐊᑐᐃᓐᓇᖃᕐᕕᐅᓂᐊᖅᑐᑦ ᑭᐅᔾᔪᑎᒋᓯᒪᔭᕐᓂᑦ. ᑕᒪᒃᑯᐊ 

ᐃᓚᐅᔪᑦ ᑎᑎᖅᑕᐅᓯᒪᔪᑦ ᑐᓴᕆᐊᕐᕕᐅᒍᓐᓇᖅᑐᓂ ᑕᒪᑐᒪ ᑕᑕᑎᒐᐅᑉ ᐃᓚᖏᓪᓗ 

ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ 

ᖃᓄᐃᙱᑦᓯᐊᕆᐊᕐᓂᕐᒧᑦ CAMH ᖃᐅᔨᓴᕐᓂᕐᒧᑦ ᐊᓪᓚᒡᕕᖏᓐᓂ, ᐱᖃᓯᐅᓪᓗᒋᑦ 

ᖃᐅᔨᓴᕐᓂᕐᒧᑦ ᒪᓕᑦᑕᐅᒋᐊᓕᓐᓂᒃ ᑕᑎᒪᔩᑦ ᐊᒻᒪᓗ ᖃᐅᔨᓴᕐᓂᕐᒧᑦ 

ᐋᖅᑭᑦᓯᐊᖅᓯᒪᒋᐊᖃᕐᓂᖓᓂᒃ ᐊᓪᓚᒡᕕᖓ.  

● ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ CAMH 

ᖃᐅᔨᓴᖅᑏᑦ ᕿᒥᕐᕈᓂᐊᖅᑐᑦ ᑐᑭᓯᒋᐊᕈᑎᓕᐊᖑᓯᒪᔪᓂᒃ ᐱᔾᔪᑎᖃᖅᑐᓂᒃ 

ᑲᐅᔨᓴᕐᓂᕐᒨᖓᔪᓂᒃ (ᓲᕐᓗ, ᕿᒥᕐᕈᒋᐊᕐᓗᒋᑦ ᑐᑭᓯᓴᕐᓗᒋᓪᓘᓐᓃᑦ ᐊᐱᖅᓲᑎᓂ 

ᑭᐅᔾᔪᑎᐅᓯᒪᔪᑦ).  

ᖃᓄᖅ ᑐᑭᓯᒋᐊᕈᑎᒃᑲ ᑲᙳᓇᖅᑑᑎᑕᐅᓂᐊᖅᑲᑦ?  

● ᑲᑎᖅᓱᐃᓂᐊᙱᑦᑐᒍᑦ ᑭᓇᐅᓂᕐᓄᑦ ᓇᓗᓇᐃᒃᑲᑕᕐᓂᒃ ᐊᐱᖅᓲᑎᑦᑎᓐᓂ, ᐱᖃᓯᐅᓪᓗᒋᑦ 

ᖃᖓᒃᑯᑦ ᐃᓅᓕᕐᕕᒥᓃᑦ, ᐃᑭᐊᖅᑭᕕᒃᑯᑦ ᑎᑎᖅᑲᑕᕐᕖᑦ, ᑎᑎᖅᑲᓂᐊᕐᕕᑉᐱᑦ ᑐᕌᕈᑎᖏᑦ, 

ᐋᓐᓂᐊᕕᓕᐊᖅᑐᖅᓯᐅᑏᑦ, ᐅᒡᕙᓘᓐᓃᑦ ᐋᓐᓂᐊᕕᓕᐊᖅᓯᒪᓂᕐᒧᑦ ᓇᓕᖅᑲᐃᑦ ᓈᓴᐅᑏᑦ. 

● ᐃᑲᔪᖅᑕᐅᒍᒪᒍᓐᓇᖅᑐᑎᑦ ᐅᖄᓚᐅᑎᒃᑯᑦ ᐃᑭᐊᖅᑭᕕᒃᑯᓘᓐᓃᑦ ᑎᑎᕋᕐᓗᑎᑦ; 

ᑐᓴᕆᐊᕐᕕᑦᓴᕗᑦ ᓇᐃᐱᑕᐅᒍᓐᓇᖅᑐᑦ ᒪᑉᐱᒐᖅ 1ᒥ. ᐊᐱᕆᓂᐊᙱᑦᑐᒍᑦ ᐃᓕᓐᓅᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ.  

● ᐱᔾᔪᑎᒋᓪᓗᒍ ᐊᐱᖅᓲᑎ ᑭᓇᐅᓂᖓᓂᒃ ᓇᓗᓇᐃᕋᑦᓴᐅᙱᒋᐊᖓ ᐲᔭᕈᓐᓇᕐᓂᐊᙱᑦᑕᕗᑦ 

ᑭᐅᔾᔪᑎᒋᓯᒪᔭᑎᑦ ᑐᓂᓯᒪᓕᕈᕕᒋᑦ. 

● ᑐᒃᓯᕋᖅᓯᒪᒍᕕᑦ ᐸᐃᑉᐹᕐᒥᒃ ᐊᐱᖅᓲᑎᒥᒃ, ᐲᕐᓂᐊᖅᑕᕗᑦ ᑎᑎᖅᑲᓂᐊᕐᕕᒃᑯᑦ ᑐᕌᕈᑎᑎᑦ 

ᑐᔫᑎᒋᓯᒪᓕᕈᑦᑎᒍ ᖃᐅᔨᓴᕐᓂᕐᒧᑦ ᑐᔫᑎᐅᔪᑦ. 

6. ᐊᑭᓕᖅᑕᐅᓂᖅ 

ᐃᓱᐊᓂ ᐊᐱᖅᓲᑎᐅᑉ, ᐱᕕᑦᓴᖃᕐᓂᐊᖅᑐᑎᑦ ᐃᓚᐅᒍᓐᓇᕐᓗᑎᑦ ᓇᓚᐅᑦᓵᖅᑐᓄᑦ ᓵᓚᖃᕋᓱᐊᕐᓗᑎᑦ 

ᐊᑕᐅᓯᐅᓗᓂ (1) ᖁᓕᓪᓗ ᒪᕐᕈᓪᓘᓐᓂᑦ (12) ᓵᓚᖃᐅᓯᐊᒃᓴᕐᓂᑦ $25ᓂᒃ ᐃᑭᐊᖅᑭᕕᒃᑯᑦ 

ᓂᐅᕕᕈᓐᓇᐅᑎᓂᒃ ᐱᓯᒪᔪᓂᒃ ᐊᔾᔨᒌᙱᑦᑑᑎᓂᑦ ᓂᐅᕕᕐᕕᐅᔪᓂᑦ (ᓲᕐᓗ, ᐅᐊᓪᒫᐅᑦ Walmart, 

ᐋᒪᔮᓐ Amazon, ᓛᑉᓛᔅ Loblaws, ᑎᒻ ᕼᐅᐊᑕᓐᔅ Tim Hortons).  

 

ᖃᓄᖅ ᐱᖃᑕᐅᒍᓐᓇᖅᑯᖓ ᓇᓚᐅᒃᓵᖅᑐᓂ?  

● ᐱᔭᕇᕈᕕᐅᒃ ᐊᐱᖅᓲᑎ, ᐱᕕᑦᓴᖃᕐᓂᐊᖅᑐᑎᑦ ᐃᓚᐅᖃᑕᐅᒍᓐᓇᕐᓗᑎᑦ ᓇᓚᐅᒃᓵᖅᑐᓂ 

ᓵᓚᒃᓴᕋᓱᐊᖅᑐᓄᑦ ᐃᑭᐊᖅᑭᕕᒃᑯᑦ ᓂᐅᕕᕈᓐᓇᐅᑎᓂᒃ.  

● ᐱᖃᑕᐅᒍᒪᒍᕕᑦ ᓇᓚᐅᒃᓵᖅᑐᓄᑦ, ᓇᕿᑦᓯᓂᐊᖅᑐᑎᑦ ᐱᑐᒃᓯᒪᔪᒥᒃ ᐊᓯᐊᓅᖅᑎᒃᓯᓂᐊᖅᑐᒥᒃ 

ᐃᑭᐊᖅᑭᕕᒻᒧᑦ, ᐊᓯᐊᖑᓗᓂ ᐊᐱᖅᓲᑎᓂ ᑭᐅᔾᔪᑎᒋᔭᑉᐱᑦ. ᐃᓕᓯᖁᔭᐅᓂᐊᖅᑐᑎᑦ 

ᐃᑭᐊᖅᑭᕕᒃᑯᑦ ᑎᑎᖅᑲᒃᑯᕕᓐᓂ ᐅᒡᕙᓘᓐᓃᑦ ᐅᖄᓚᐅᑎᑉᐱᑦ ᓈᓴᐅᑎᖓᓂᒃ 

ᐃᓚᐅᖃᑕᐅᒍᓐᓇᖁᓪᓗᑎᑦ ᓇᓚᐅᑦᓵᖅᑐᓂ.  

● ᐊᐱᖅᓲᑎᒥ ᑭᐅᔾᔪᑎᑎᑦ ᐊᑦᑐᐊᓂᖃᕐᓂᐊᙱᑦᑐᑦ ᐃᑭᐊᖅᑭᕕᒃᑯᑦ ᑎᑎᖅᑲᒃᑯᕕᓐᓄᑦ 

ᐅᖄᓚᐅᑎᑉᐱᓪᓘᓐᓃᑦ ᓈᓴᐅᑎᖓᓄᑦ. 

● ᐊᐱᕆᔭᐅᓂᐊᕐᒥᔪᑎᑦ ᑐᓴᕆᐊᕐᕕᐅᒍᓐᓇᕐᓗᑎᑦ ᐱᖃᑕᐅᒍᒪᒐᔭᕐᒪᖔᖅᐱᑦ ᓯᕗᓂᒃᓴᑎᓐᓂ 

ᖃᐅᔨᓴᕐᓂᐅᒐᔭᖅᑐᓂᒃ.  

● ᐅᖃᐅᓯᕆᒌᕈᑦᑎᒍ ᓵᓚᖃᐅᓯᐊᖅᑐᑦ ᓇᓚᐅᒃᓵᖅᑐᓂ, ᐲᔭᕐᓂᐊᖅᑕᕗᑦ ᐃᑭᐊᖅᑭᕕᒃᑯᑦ 

ᑎᑎᖅᑲᖃᐅᑎᓐᓄᑦ ᑐᑭᓯᒋᐊᕈᑏᑦ.  

ᓴᖅᑭᖅᑎᑕᐅᓂᖏᑦ ᖃᐅᔨᓴᕈᑎᒥᓃᑦ 

ᐃᓱᐊᓂ ᖃᐅᔨᓴᕐᓂᐅᑉ, ᖃᐅᔨᓴᖅᑏᑦ ᑐᓴᖅᑎᒃᓯᒍᑎᖃᕐᓂᐊᖅᑐᑦ ᑲᑎᒪᑎᒃᓯᓂᒃᑯᑦ 

ᐊᒻᒪᓗ/ᐅᒡᕙᓘᓐᓃᑦ ᓯᓚᑦᑐᓴᕐᕕᕐᔪᐊᑎᒍᑦ ᓴᖅᑭᖅᑎᑕᐅᔪᓂ. ᑭᓇᑐᐃᓐᓇᖅ 

ᓇᓗᓇᐃᖅᓯᒍᓐᓇᕐᓂᐊᙱᑦᑐᖅ ᑭᓇᐅᒻᒪᖔᖅᐱᑦ ᓴᖅᑭᖅᑎᑕᑦᑎᓐᓄᑦ ᑎᑎᕋᐅᑎᒋᔭᑦᑎᓐᓄᑦ 

ᐱᔾᔪᑎᒋᓪᓗᒍ ᖃᐅᔨᓴᕐᓂᖅ.  ᐱᒍᒪᒍᕕᑦ ᐊᒥᓱᓕᐊᖑᓯᒪᔪᓂᒃ ᓴᖅᑭᖅᑎᑕᐅᓯᒪᔪᓂᒃ ᖃᐅᔨᓴᕐᓂᕐᒥ, 

ᐃᑭᐊᖅᑭᕕᒃᑯᑦ ᑎᑎᕋᕐᕕᒋᓗᒍ Dr. ᔫᓇ ᓗᓐᓯᑭ (yona.lunsky@camh.ca) ᖁᕕᐊᓐᓇᐊᖅᑐᑕᓗ 

ᑐᔫᑎᒋᓗᒋᑦ ᓴᖅᑭᖅᑎᑕᐅᔪᑦ ᐃᓱᐊᓂ ᖃᐅᔨᓴᕐᓂᐅᑉ. 

mailto:yona.lunsky@camh.ca

ᐱᓇᐅᓗᑕᐅᒍᓐᓇᖅᑐᑦ ᐃᓚᐅᓂᕐᒧᑦ 

ᖃᐅᔨᓴᖅᑏᑦ ᑕᒪᑐᒥᖓ ᖃᐅᔨᓴᕐᓂᖃᕈᒪᔪᑦ. ᑭᓯᐊᓂᓕ ᑕᒃᑰᓕ ᖃᐅᔨᓴᕐᓂᖃᕈᒪᒻᒪᑕ 

ᐱᖃᑕᐅᒋᐊᑐᙱᑦᑐᑎᑦ ᑕᒪᑐᒥᖓ ᖃᐅᔨᓴᕐᓂᕐᒥᒃ. ᐃᓱᒪᖅᓲᑎᒋᔭᐃᑦ ᐱᖃᑕᐅᒍᒪᒍᕕᑦ 

ᐱᖃᑕᐅᒍᒪᙱᒃᑯᕕᓪᓘᓐᓃᑦ. 

7. ᖃᐅᔨᓴᕐᓂᕐᒥ ᑐᓴᕆᐊᕐᕕᐅᒍᓐᓇᖅᑐᑦ ᐊᐱᖅᑯᑎᐅᔪᓄᑦ ᐃᓱᒫᓘᑕᐅᔪᓄᓪᓗ 

ᐊᐱᖅᑯᑎᒃᓴᖃᕈᕕᑦ ᐱᔪᓐᓇᐅᑎᓐᓅᖓᔪᓂᒃ ᐱᖃᑕᐅᓂᕐᒧᑦ ᐅᒡᕙᓘᓐᓃᑦ ᐊᑐᖅᑕᐅᒍᓐᓇᕐᓂᖏᑦ 

ᑕᒪᑐᒪ ᖃᐅᔨᓴᕐᓂᐅᑉ, ᐅᖃᖃᑎᖃᕈᓐᓇᖅᑐᑎᑦ ᑭᓇᑐᐃᓐᓇᕐᒥᒃ ᐃᓚᐅᖃᑕᐅᙱᑦᑐᒥᒃ ᑕᒪᑐᒥᖓ 

ᖃᐅᔨᓴᕐᓂᕐᒥᒃ. ᑖᓐᓇ ᐃᓄᑦᑕᖓ ᐃᑦᓯᕙᐅᑕᖓ ᖃᐅᔨᓴᕐᓂᕐᒧᑦ ᐊᑐᖅᑕᐅᒋᐊᓕᓐᓂᒃ ᑲᑎᒪᔩᑦ (REB). 

ᖃᐅᔨᓴᕐᓂᕐᒧᑦ ᐊᑐᖅᑕᐅᒋᐊᓕᓐᓂᒃ ᑲᑎᒪᔩᑦ REB ᑲᑎᓯᒪᓪᓗᑎᑦ ᐸᓯᔭᒃᓴᐅᒍᓐᓇᖅᑐᑦ 

ᐊᑐᖅᑕᐅᒋᐊᓕᓐᓂᒃ ᕿᒥᕐᕈᒋᐊᖅᑎᐅᓯᒪᓂᕐᒧᑦ ᑕᒪᑐᒥᖓ ᖃᐅᔨᓴᕐᓂᕐᒥᒃ. ᐃᒃᓯᕙᐅᑕᖓᑦ 

ᖃᐅᔨᓴᕐᓂᕐᒧᑦ ᐊᑐᖅᑕᐅᒋᐊᓕᓐᓂᒃ ᑲᑎᒪᔩᑦ REB ᐅᖄᓚᕕᐅᒍᓐᓇᖅᑐᖅ ᐅᕗᖓ 416-535-8501 

ᐅᐃᒍᖓ. 34020. 

ᑐᑭᒥᒪᓂᒃᑯᑦ ᐊᖏᖅᓯᒪᓂᖅ 

ᐊᖏᕈᕕᑦ ᐱᖃᑕᐅᒍᒪᒋᐊᖅ ᑕᒪᑐᒥᖓ ᖃᐅᔨᓴᕐᓂᕐᒥᒃ, ᓇᕿᓪᓗᒍ «ᐄ » ᐊᑖᓂ. ᐱᔭᕇᕈᕕᐅᒃ, 

ᓇᕿᓪᓗᒍ « ᑐᓂᓗᒍ » ᐊᑖᓃᑦᑐᖅ ᒪᑉᐱᒐᖓᑕ ᐊᐱᖅᓲᑏᑦ ᐱᓕᕆᐊᕆᓕᕐᓗᒋᑦ.  

ᓇᕿᒃᑯᕕᐅᒃ ᑐᓂᓗᒍ, ᑐᑭᖃᖅᑐᖅ ᐃᒫᒃ :  

● ᐃᓱᒪᖅᓲᑎᒋᓪᓗᒍ ᐊᖏᕆᐊᕕᑦ ᐱᖃᑕᐅᒍᒪᓂᕐᒧᑦ ᐊᐱᖅᓲᑎᒥᒃ ᑭᓇᐅᓂᕐᓂᓪᓗ 

ᖃᐅᔨᒍᓐᓇᕐᓂᐊᙱᑦᑐᑦ ᑭᐅᔾᔪᑎᒋᒥᒪᔭᕐᓄᑦ ᖃᐅᔨᓴᕈᑕᐅᓗᑎᓪᓗ. 

● ᐱᕕᑦᓴᖃᕆᐊᑦᓯᐊᖅᓯᒪᒐᕕᑦ ᐃᓱᒪᖅᓴᖅᓯᐅᕈᑎᒋᓗᒍ ᐱᖃᑕᐅᒍᒪᓂᕐᒧᑦ 

ᐱᖃᑕᐅᒍᒪᙱᓐᓂᕐᒧᓪᓗ ᑕᒪᑐᒥᖓ ᖃᐅᔨᓴᕐᓂᕐᒥᒃ.  

● ᑐᑭᓯᒪᔪᑎᑦ ᖃᖓᑐᐃᓐᓇᒃᑯᑦ ᐱᖃᑕᐅᒍᒪᒍᓐᓃᕈᓐᓇᖅᑐᑎᑦ ᑕᒪᑐᒥᖓ ᖃᐅᔨᓴᕐᓂᕐᒥᒃ. 

ᑕᒪᓐᓇ ᐱᐅᙱᑦᑐᒥᒃ ᑭᖑᓂᖃᕐᓂᐊᙱᑦᑐᖅ ᐊᑦᑐᐃᓂᖃᕐᓂᐊᕋᓂᓪᓗ ᓯᕗᓂᒃᓴᑎᓐᓂ 

ᐃᓚᐅᖃᑕᐅᕙᓐᓂᕐᓂ ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ 

ᖃᓄᐃᙱᑦᓯᐊᕆᐊᕐᓂᕐᒧᑦ CAMH. 

● ᑐᑭᓯᔪᑎᑦ ᐊᖏᕐᓃᑦ ᐲᖅᓯᙱᒻᒪᑦ ᒪᓕᒐᖅᑎᒍᑦ ᐱᔪᓐᓇᐅᑎᑎᓐᓂᒃ, ᓴᒃᑯᐃᒐᓂᓪᓗ 

ᖃᐅᔨᓴᖅᑏᑦ ᐸᓯᔭᑦᓴᐅᒍᓐᓇᕐᓂᖏᓐᓂ ᒪᓕᒐᖅᑎᒍᑦ. 

● ᐅᖃᓕᒫᖅᓯᒪᔭᐃᑦ ᑐᑭᓯᓪᓗᒍᓪᓗ ᐊᑐᓂ ᐊᖏᕈᑎ ᑕᑕᑎᒐᖅ. 

ᒥᓇᕐᓗᒍ ᐊᔾᔨᖓ ᑕᒪᑐᒪ ᐊᖏᕈᑎᒧᑦ ᑕᑕᑎᒐᖅ ᖃᕆᑕᐅᔭᕐᓄᑦ ᓇᕿᑦᓯᓚᐅᙱᓐᓂᕐᓂᒃ 

ᓂᕈᐊᕈᒪᔭᕐᓂᒃ ᐃᑭᐊᖅᑭᕕᒃᑯᑦ ᑎᑎᖅᑲᒃᑯᕖᑦ ᐸᐸᑕᐅᓂᐊᙱᖅᑐᖅ. 

ᐱᖃᑕᐅᒍᒪᕖᑦ ᑕᒪᑐᒥᖓ ᖃᐅᔨᓴᕐᓂᐅᔪᒥ? 

ᐄ, ᐊᖏᖅᑐᖓ ᐱᖃᑕᐅᒍᒪᓪᓗᖓ ᐊᐱᖅᓲᑎᒃᑯᑦ ᖃᐅᔨᓴᕐᓂᐅᔪᒥ. 

ᐊᖏᖅᑮᑦ ᑭᐅᔾᔪᑎᒋᓯᒪᔭᑎᑦ ᕿᒥᕐᕈᔭᐅᓂᐊᕐᓗᑎᑦ ᐊᓯᖏᓐᓄᑦ ᖃᐅᔨᓴᕐᓂᐅᒐᔭᖅᑐᓄᑦ 

ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ CAMH? 

ᐄ, ᐊᖏᖅᑐᖓ ᑭᓇᐅᓂᕐᓂ ᖃᐅᔨᒍᑎᒃᓴᐅᙱᑦᑐᑦ ᑭᐅᔾᔪᑎᒋᓯᒪᔭᒃᑲ 

ᕿᒥᕐᕈᔭᐅᒍᓐᓇᖁᓪᓗᒋᑦ ᐊᓯᖏᓐᓄᑦ ᖃᐅᔨᓴᕐᓂᐅᒐᔭᖅᑐᓄᑦ ᐱᓕᕆᕕᖓᓂ 

ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ CAMH 

 ᐋᒡᒐ, ᕿᒥᕐᕈᔭᐅᖁᙱᒃᑕᒃᑲ ᑭᐅᔾᔪᑎᒋᓯᒪᔭᒃᑲ ᐊᓯᖏᓐᓄᑦ ᖃᐅᔨᓴᕐᓂᐅᒐᔭᖅᑐᓄᑦ 

ᐱᓕᕆᕕᖓᓂ ᐊᔪᕈᑎᖃᖅᑐᓄᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᕐᒧᑦ CAMH.  

 

ᐱᖃᑕᐅᒍᒪᙱᒃᑯᕕᑦ, ᒪᑐᓗᒍ ᑕᑯᓐᓇᐅᖓ ᐱᔭᕇᙱᓪᓗᒍᓗ 

ᑖᓐᓇ ᐊᖏᕐᓂᕐᒧᑦ ᑕᑕᑎᒐᖅ. 
 

 

ᓇᕿᓪᓗᒍ “SUBMIT” (ᑐᓂᓗᒍ) ᑲᔪᓯᒍᑎᒋᓗᒍ ᐃᑭᐊᖅᑭᕕᒃᑯᑦ 

ᐊᐱᖅᓲᑎᒧᑦ. 

 


